
Аннотация Жаҳонда юкларни ташишни ташкил қилишда транспорт воситаларидан 

унумли фойдаланиш, юкларни бешикаст манзилига ўз вақтида етказиб 

бериш, ҳаракат хавфсизлигини таъминлаш муҳим аҳамият касб этади. Шу 

билан бир қаторда ташиш жараёнини амалга оширишда иқтисодий 

самарадорлигини инобатга олиб, кўп марталик фойдаланиладиган 

маҳкамлаш воситаларининг фойдаланиш кўрсаткичини ошириш ҳамда 

унумли фойдаланишнинг янги технологиясини ишлаб чиқишни тақозо 

этмоқда. 

Калит сўзлар: 

 

Вагон, маҳкамлаш, занжир, симли тросс, ҳаракат хавфсизлиги, иқтисодий 

кўрсаткич, маҳкамлаш воситалари, очиқ ҳаракат таркиби. 

 

Кириш 

Ҳозирги вақтда “Ўзбекистон темир йўллари” АЖда очиқ ҳаракат 

таркибига юкларни жойлаштириш ва маҳкамлашда маҳкамлаш воситаси 

сифатида тўликлигича бир марталик симли тросслардан фойдаланиб 

келинмоқда. Ушбу маҳкамлаш воситаси бир нечта камчиликларга эга. 

Ёритилаётган илмий мақолада мавжуд камчиликларни бартараф этиш 

мақсадида очиқ ҳаракат таркибига юкларни маҳкамлашда кўп марталик 

маҳкамлаш воситасидан фойдаланиш ва унинг самарали айланмасини ташкил 

қилиш технологияси келтирилган [2, 3]. Бир марталик ва кўп марталик 

фойдаланиладиган троссларнинг таққослаш таҳлили 1-жадвалда келтирилган.  

1-жадвал 
Бир марталик маҳкамлаш воситаси – симли 

тросс: 

Кўп марталик маҳкамлаш воситаси – 

занжирли тросс: 

Афзаллиги Камчилиги Афзаллиги Камчилиги 

Маҳкамлаш 

воситасининг нархи 

кўп марталик 

фойдаланиладиган 

занжирли троссдан бир 

неча маротаба 

арзонлиги 

Фақат бир маротаба 

фойдаланиш 

имкони мавжудлиги 

Маҳкамлаш 

воситасидан бир 

неча маротаба 

фойдаланиш 

имконининг 

мавжудлиги 

Занжирли тросснинг 

нархи   бир марталик 

маҳкамлаш 

воситасидан бир неча 

маротаба юқорилиги 

Деярли барча темир 

йўл бекатларининг юк 

омборларида 

маҳкамлаш 

воситасининг 

мавжудлиги 

Юкни маҳкамлаш 

жараёни занжирли 

троссга нисбатан 

кўп вақт талаб 

қилиши 

Юкни маҳкамлаш 

жараёни симли 

троссга нисбатан 

қисқа вақтда амалга 

оширилиши 

Юкни етказиб бериш 

пунктидан маҳкамлаш 

воситасини дастлабки 

жўнатувчи пунтга 

етказиш харажатининг 

мавжудлиги 

   а) 

 

б) 

1-расм. Кўп марталик фойдаланиладиганзанжирли тросснинг кўриниши: 
а) занжирнинг умумий кўриниши б) занжирнинг маҳкамланган холати 

 

Метод 

Юкларни маҳкамлашда кўп марталик фойдаланиладиган  занжирли 

троссларнинг самарали айланмасини ташкил қилишнинг бир нечта самарали 

улулларини қуйида кўриб чиқамиз: 

1. Кўп миқдордаги юкларни (техника, машина, ускуналар ва ҳ.к.) очиқ 

ҳаракат таркибига ортадиган корхоналар тасарруфида юкларни жўнатиш 

миқдорига қараб кўп марта фойдаланиладиган занжирли маҳкамлаш 

воситасини харид қилган ҳолда юкларни маҳкамлаб ташиш мақсадга мувофиқ. 

Бунда юкни қабул қиливчи станциядан маҳкамлаш воситаларини орқага 

самарали, яъни кам транспорт харажатини сарфлаган ҳолатда (автомобиль, 

темир йўл транспортидаги багаж ҳамда юк багажларини ташиш 

имкониятларини инобатга олиб) жўнатувчи бекатга қайтариш усули. 

2. Юк жўнатувчи корхона тасарруфида хусусий вагонлари мавжуд бўлган 

ҳолатда. Кўп миқдордаги юкларни (техника, машина, ускуналар ва ҳ.к.) очиқ 

ҳаракат таркибига ортадиган корхоналар тасарруфида юкларни жўнатиш 

миқдорига қараб кўп марта фойдаланиладиган занжирли маҳкамлаш 

воситасини харид қилган ҳолда ташиш жараёнини амалга ошириш керак. Бу 

усулда корхонадаги шахсий платформаларга занжирли троссларни сақлаш 

учун темир қопламадан махсус жой тайёрланади [5]. Шу билан кўп мартали 

маҳкамлаш воситасини жўнатувчи станция ҳамда қабул қилувчи орасидаги 

занжирли тросснинг самарали айланмасини ташкил қилиш мумкин.  

Муҳокама 

Илмий тадқиқотлар шуни кўрсатадики, бир марталик симли троссларнинг 

диаметрини инобатга олган ҳолатда 12-19 марта фойдаланилгандан кейин 

занжирли троссларнинг таннархини қоплаш мумкинлиги аниқланган [1,4]. Бу 

эса ўз навбатида маҳкамлаш воситасидан кўп фойдаланадиган корхоналар 

учун иқтисодий самарали ҳисобланади.  

Хулоса 

Илмий мақолада ҳозирда “ЎТЙ” АЖда юкларни очиқ ҳаракат таркибида 

жойлаштириш ва маҳкамлашда фойдаланилаётган бир марталик тортув 

троссларга муқобил маҳкамлаш воситаси, яъни кўп марталик фойдаланишга 

мўлжалланган занжирли тросслардан самарали фойдаланиш ҳамда юк 

объектлари орасида айланмасини ташкил қилиш янги технологияси таклиф 

қилинган. 

